
              N ______ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Համաձայն «Զբոսաշրջության և զբոսաշրջային գործունեության մասին» Հայաստանի Հանրապետության օրենքի 5-րդ հոդվածի 3-րդ մասի 4-րդ կետի և  «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի և 23-րդ հոդվածի 3-րդ մասի` Հայաստանի Հանրապետության կառավարությունը որոշում է.

1. Սմիթսոնիան հաստատության կողմից 2018թ. հունիս 27 - հուլիս 4 ԱՄՆ Վաշինգտոն քաղաքում անցկացվելիք «Ֆոլքլայֆ» փառատոնին (այսուհետ՝ միջոցառում) Հայաստանի Հանրապետության հատուկ հրավիրյալի կարգավիճակով մասնակցությունն ապահովելու նպատակով Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին հատկացնել 49000.0 հազ. ՀՀ դրամ՝ այդ թվում` առաջին եռամսյակում` 49000.0 հազ. ՀՀ դրամ, Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 

2. Հայաստանի Հանրապետության կառավարության 2017 թվականի դեկտեմբերի 28-ի Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին N 1717-Ն որոշման մեջ կատարել լրացում և փոփոխություն` համաձայն NN 1 և 2 հավելվածների:
3. Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեի նախագահին` սույն որոշման 1-ին կետին համապատասխան ապահովել Հայաստանի զբոսաշրջության զարգացման հիմնադրամի հետ դրամաշնորհային պայմանագրի կնքումը՝ միջոցառմանը մասնակցության համար Սմիթսոնիան հաստատությանը վճարի իրականացման նպատակով:

4. Սույն որոշումն ուժի մեջ է մտնում պաշտոնական հրապարակմանը հաջորդող oրվանից:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

ՀՀ կառավարության որոշման նախագիծը (այսուհետ` Նախագիծ) ներկայացվում է 2008 թվականի փետրվարի 13-ին ՀՀ կառավարության հավանությանն արժանացած Զբոսաշրջության զարգացման  հայեցակարգով ամրագրված պետական քաղաքականության նպատակներին և խնդիրներին, ինչպես նաև ՀՀ կառավարության 2017 թվականի հունիսի 19-ի N646-Ա որոշմամբ հաստատված ՀՀ կառավարության 2017-2022թթ ծրագրի դրույթներին համապատասխան:

2. Ընթացիկ իրավիճակը և խնդիրները

Տարեց տարի ավելանում են փառատոների իրականացման աշխարհագրությունը, որոնք ուղղված են ամրապնդելու, զարգացնելու և խթանելու Հայաստանի նկարագիրը` որպես կայուն, ապահով, ձեռնարկատիրության, ներդրումների և զբոսաշրջության համար բարենպաստ ու գրավիչ երկիր։ 2017 թվականին Զբոսաշրջության զարգացման ծրագրի շրջանակներում իրականացվել են 8 ավելի փառատոներ, 
2018 թվականին Սմիթսոնիան «Ֆոլքլայֆ» փառատոնում Հայաստանը ներկայացնելը նախատեսվում է իրականացնել «Հայաստան. ստեղծելով տուն» գաղափարի ներքո: Նախատեսվում է այցելուներին ներկայացնել հայկական խոհանոցի և ձեռագործ արվեստի մշակութային ժառանգության վերափոխված այն արժեքները, որոնք համայնքի ձևավորման, զարգացման և տնտեսական կայունության հենքն են հանդիսանում: Փառատոնի անցկացման շուրջ կեսդարյա արդյունքները վկայում են, որ «Ֆոլքլայֆ» փառատոնը ոչ միայն խթանում է զբոսաշրջությունը դեպի ներկայացվող երկիր, այլև նպաստում է մասնակիցների մշակութային ժառանգության նորովի ներկայացմանը՝ ռեբրենդինգին, ինչպես նաև ազգային արժեքների տարածմանը:

3. Տվյալ բնագավառում իրականացվող քաղաքականությունը

«Ֆոլքլայֆ» ամենամյա փառատոնն անց է կացվում ԱՄՆ մայրաքաղաքի` Վաշինգտոնի ազգային զբոսայգում (National Mall), որտեղ գտնվում են բազմաթիվ թանգարաններ, հուշարձանային համալիրներ, և որին հարում են Սպիտակ տունը և Կոնգրեսը: Միջոցառումը կազմակերպվում է Սմիթսոնիան հաստատության կողմից, որն ունի հատուկ ֆեդերալ կարգավիճակ:

Դեռևս 1967 թվականից «Ֆոլքլայֆ» ամենամյա փառատոնը, Վաշինգտոնում համախմբելով տարբեր երկրների արվեստագետների, երաժիշտների, դերասանների, այդ թվում՝ խոհարարների և այլ մասնագետների,  ներկայացնում է մշակութային և տնտեսական տարաբնույթ արժեքներ՝ հնարավորություն տալով շուրջ 4.4 միլիոն այցելուի ֆիզիկապես կամ առցանց ծանոթանալու տարբեր երկրների ազգային երգ-երաժշտությանը, պարերին, ձեռագործ արվեստին, քանդակագործությանը, խոհանոցային առանձնահատկություններին և այլն: 

Փառատոնն ունի նաև զգալի առևտրատնտեսական նշանակություն, քանի որ դրա շրջանակներում փաստացի բրենդավորվում է ինչպես տվյալ երկրի մշակույթը, այնպես էլ ներկայացվող որոշակի ապրանքատեսակները:

4. Կարգավորման նպատակը և բնույթը

Սմիթսոնիան հաստատությունը կատարում է փառատոնի` միայն բեմերի, հատուկ ցուցադրության շինությունների կառուցման և լոգիստիկայի հետ կապված ծախսերը, իսկ ծրագրի մնացյալ մասը ֆինանսավորվում է նվիրատվությունների միջոցով: Հայաստանին նվիրված ծրագրի համար Սմիթսոնիան հաստատությանը մոտ 1 միլիոն ԱՄՆ դոլարի լրացուցիչ գումար է անհրաժեշտ և ներկայումս աշխատանքներ էր տարվում ԱՄՆ հայ համայնքի հետ` նվիրատվություններ ստանալու համար: Հրավիրյալ պետությունների կառավարությունները ևս նվիրատվություն են կատարում միջոցառման կազմակերպման համար: 
5. Նախագծի մշակման գործընթացում ներգրավված ինստիտուտները և անձինք

ՀՀ տնտեսական զարգացման և ներդրումների նախարարության զբոսաշրջության պետական կոմիտեն, Հայաստանի զբոսաշրջության զարգացման հիմնադրամը, Սմիթսոնիան Հաստատությունը։

6. Ակնկալվող արդյունքը

Նախագծի ընդունմամբ հնարավորություն կընձեռվի ապահովել Հայաստանի մասնակցութունն  «Ֆոլքլայֆ» փառատոնին՝ հատուկ հրավիրյալի կարգավիճակով։ Փառատոնին մասնակցությամբ Հայաստանը հնարավորություն է ստանում օգտագործելու նշյալ հարթակը ոչ միայն զբոսաշրջային գրավչության և մշակութային ժառանգության ներկայացման, այլ նաև հայկական արտադրանքը լայնամասշտաբ լսարանի առջև գովազդելու համար, մասնավորապես՝

ա) նախնական կանխատեսումներով փառատոնի ընթացքում վաճառված արվեստի կիրառական գործերից, այդ թվում՝ մթերքից, խմիչքից, ձեռագործ արվեստից համախառն հասույթը գնահատվում է մինչև 500,000 ԱՄՆ դոլար: Ձեռք է բերվել նաև պայմանավորվածություն համաձայն որի՝ փառատոնի համար ԱՄՆ բերված արվեստի գործերը ցուցադրվելու են «NY NOW» առևտրային ցուցահանդեսում, որը ձեռագործ և գործարանային արտադրության արվեստի գործերի, քանդակների, հուշանվերների և կիրառական արվեստի այլ արտադրանքի խոշորագույն ցուցահանդեսն է ԱՄՆ-ում: Առևտրային ցուցահանդեսն ունենում է շուրջ 25,000 այցելու (այդ թվում՝ գնորդներ կամ վերավաճառողներ) և տաղավարներով հանդես եկող ավելի քան 2,500 մասնակիցներ: Փառատոնի շրջանակներում նախատեսվում է նաև Վաշինգտոնի մետրոյին հարակից տարածքներում, ինչպես նաև տրանսպորտային միջոցների վրա փառատոնի վերաբերյալ հայտարարություններում զետեղել հայկական ապրանքատեսակների ապրանքային նշանները:

բ) «հայկական գինի» ապրանքանիշի ներկայացում ԱՄՆ շուկայում, ներառյալ՝ անմիջական շփում հայ գինեգործների հետ, համտես, վաճառք և 3-D տեխնոլոգիաների կիրառմամբ ծանոթացում Արենի-1 քարանձավում գինեգործության ավանդույթներին:

գ) հայկական գորգերի վերադիրքավորում ԱՄՆ շուկայում. փառատոնի ընթացքում այցելուների ներգրավումը գործնական գորգագործության մեջ էապես կբարձրացնի «հայկական գորգ» ապրանքանիշի ճանաչելիությունն ԱՄՆ-ում:  

Մասնակցությունն «Ֆոլքլայֆ» ֆառատոնին ակնհայտ հնարավորություն է միջազգային ասպարեզում հրավիրյալ երկրի ճանաչելիության բազմավեկտոր բարելավման համար:
ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ





ԶԱՐՄԻՆԵ ԶԵՅԹՈՒՆՑՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացում և փոփոխություն կատարելու և Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին գումար հատկացնելու  մասին» ՀՀ կառավարության որոշման ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ





ԶԱՐՄԻՆԵ ԶԵՅԹՈՒՆՑՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացում և փոփոխություն կատարելու և Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին գումար հատկացնելու  մասին» ՀՀ կառավարության որոշման ընդունումը պետական բյուջեում կամ տեղական ինքնակառավարման մարմինների բյուջեների ծախսերի և եկամուտների վրա էական ազդեցություն չի ունենա:
ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ





ԶԱՐՄԻՆԵ ԶԵՅԹՈՒՆՑՅԱՆ
